
Libër Kujtimi i Kosovës, Viti 1998

shtatorin e vitit 2000, familjarët i kanë var­
rosur sërish mbetjet mortore të Razës në 
varrezat e fshatit. 
Burimet: deklarata E.P, FDH-11170; deklarata 
N.N, FDH-3656; ICTY, IT-02-54 (S. Milošević), 
Ex.241 A, FDH-5838; Albanian Girl (12) and 
Boy (19) Killed by Serbs in Suhareka, newsletter, 
KIC, 06.08.1998, FDH- 29368.

Bujar (Jahir) Buzhala
(16.10.1980, shqiptar nga Budakova/Budako­
vo, komuna e Suharekës/Suva Reka, i papunë, i 
pamartuar, pjesëtar i UÇK-së)

Bujari ka aderuar në UÇK në fillim të mu­
ajit qershor të vitit 1998, edhe pse nuk is­
hte as 18 vjeç. Pas disa ditësh, policia e ka 
marr dhe e ka çuar në Stacion Policor në 
Suharekë/Suva Reka, për ta marr në pyetje. 
E kishin keqtrajtuar fizikisht. Në datën 
18.07.1998, nga mesdita, Bujari u nis në 
shtabin e UÇK-së në Budakovë/Budako­
vo. Përderisa po kalonte pranë shkollës fil­
lore, një granatë ka eksploduar afër tij dhe 
e ka lënë të vdekur në vend. Një ditë më 
vonë, familjarët e kanë varrosur Bujarin në 
varrezat e fshatit të Budakovës/Budakovo. 
Pas përfundimit të luftës, në përvjetorin 
e rënies së tij, mbetjet mortore të Bujarit 
janë rivarrosur në Varrezat e Dëshmorëve 
të Luftës në Suharekë/Suva Reka. 
Burimet: deklarata D.B, FDH-32530; deklarata 
N.N, FDH-3656; ICTY, IT-02-54 (S. Milošević), 
Ex.241 A, FDH-5838; fotografi, FDH-20988; 
fotografi, FDH-19086; Albanian Girl (12) and 
Boy (19) Killed by Serbs in Suhareka, newslet­
ter, KIC, 06.08.1998, FDH- 29368; UÇK, Lista e 
deshmoreve .., FDH-36427. 

Zoran (Radovin) Janković 
(9.05.1977, serb nga Arangjellovci, sportist, i 
pamartuar, pjesëtar i UJ-së)

Ivan (Milisav) Dimitrijević
(31.10.1977, serb nga Kragujevci, i pamartuar, 
pjesëtar i UJ-së)

Zorani ka qenë futbollist i talentuar dhe, 
para se të shkonte në kryerjen e shërbimit 
të rregullt ushtarak, jetonte në Arangjello­
vac te familja e vet. Në muajin mars të vi­
tit 1998 e kanë çuar në kryerjen e ushtrisë 
në Vrshac. Me të, në të njëjtën gjeneratë 

ushtarësh, ishte edhe Ivani. Që të dy i kanë 
kryer stërvitjet për tankist dhe, më pas, u 
risistemuan në kazermën e Ferizajt/Uro­
ševac. Në datën 26.07.1998, Zorani dhe 
Ivani me njësitin e vet u nisën në ndihmë 
forcave policore në Duhёl/Dulje, te vendi 
i quajtur Rrafsh Mëhalla/Ravna Mahala. 
Menjëherë pas mbërritjes, mbi kolonën 
e tankeve u hap zjarri. Tanku i parë në 
kolonë, në të cilin ishin Zorani dhe Ivani, u 
qëllua me predhë nga gjuajtësi minahedhës 
i dorës. Që të dy kanë gjetur vdekjen në 
vend. Familjarët e kanë varrosur Zora­
nin në varrezat Risovaça në Arangjellovc, 
ndërkaq Ivanin e varrosën në varrezat e 
Kragujevcit. 
Burimet: deklarata R.J, FDH-27445; USCG 
KGDH, Regjistri.., FDH-8817; SMIP, Teroristič­
ki.., III, 721, 978; SV SRJ, Junaci otadžbine, 23 i 
30; KKMKRFJ, Personat.., FDH-10832.

Abaz (Demir) Nrecaj
(17.06.1938, shqiptar nga Maqiteva/Mačite­
vo, komuna e Suharekës/Suva Reka, punëtor, 
gjashtë fëmijë)

Abazi punonte në Gjermani. Në muajin 
korrik të vitit 1998, u kthye në Maqitevё/
Mačitevo, ku i jetonte familja. Atëbotë, e 
reja Naxhije i qëndronte te prindërit e saj në 
Bllacë/Blace. Në datën 26.07.1998, Abazi 
me të rejën tjetër Fatimen dhe komshiun 
Zymerin u nisën te miqtë në Bllacë/Blace 
që ta merrnin Naxhijen. Në fshatin Duhël/
Dulje, pjesëtarë të UÇK-së u thanë që të 
mos shkonin në Bllacë/Blace për shkak të 
ofensivës së forcave serbe. Zymeri me Fa­
timen mbetën në Duhël/Dulje, përderisa 
Abazi e vazhdoi rrugën më këmbë. Në 
shtëpinë e babait të Naxhijes, Murat Baj­
raktari, i ka gjetur pjesëtarë të UÇK-së, të 
cilët i tanë se banorët e kishin braktisur 
fshatin. Abazi e mori rrugën e kthimit, por 
kurrë nuk arriti në shtëpi. Në ditën e pa­
caktuar në fund të tetorit të vitit 1998, pas 
tërheqjes së forcave serbe nga rajoni, dja­
li i Abazit, Ruzhdiu, dhe anëtarët e fami­
ljes Bajraktari, duke kërkuar për gjurmët e 
Abazit, e kanë gjetur trupin e tij në afërsi 
të Mëhallës Bajraktari [Bllacë/Blace]. E 
identifikuan në bazë të dokumenteve per­
sonale. E kanë paraqitur rastin te Misioni 


